
GOVERNOR CUOMO REKONÈT SÈT PWOGRAM INOVE KI BAY REZILTA NAN 

YON ANVIWONMAN KI PI BON AK YON EKONOMI KI PI SOLID 
 

Gayan yo gen ladan Lig Nasyonal Hockey ki te anonse nan 12yèm selebrasyon 
Prim Ekselans Anviwonmantal 

 
Gouvènè Andrew M. Cuomo jodia te anonse ke Eta New York te rekonèt sèt 
òganizasyon nan 12yèm selebrasyon anyèl Prim Ekselans Anviwonmantal Eta New 
York pou pwogram dènye kri yo a epi angaje nan dirabilite anviwonmantal, 
responsabilite sosyal ak vyabilite ekonomik.  
 
“Óganizasyon sa yo ap fè li vin evidan ke lè nou itilize pwogram ekolojik yo, nou ka 
reyalize objektif anviwonman solid pandan nap devlope ekonomi an,” Govuvènè 
Cuomo te deklare. “Yo se yon wòl modèl pou biznis yo toupatou nan eta kap chèche 
redwi enpak anviwonman yo, e mwen ankouraje tout moun pou aprann plis sou sa yo 
ka fè pou ede pwoteje bèl resous natirèl nou yo pou jenerasyon kap vini yo.” 
 
Gayan yo ane sa gen ladan Lig Nasyonal Hockey, ki gen katye jeneral li nan Vil New 
York avèk ekip nan Vil New York, Long Island ak Buffalo, ke yo te rekonèt pou efò l nan 
redwi enprent anviwonmantal lig la, angaje plizyè milyon fanantik, biznis ak kominote yo 
nan aksyon dirab. Wap jwenn lis konplè gayan yo anba. 
 
Komisyonè pa Entèrim Depatman Konsèvasyon Anviwonman Eta Basil Seggos te 
onore benefisyè yo jodia nan Colleges of Nanoscale Science ak Engineering, SUNY 
Polytechnic Institute nan Albany. 
 
“Prim ane sa rekonèt pwogram inove yo, desizyon biznis entelijan ak inisaytiv 
kolaborasyon inik kap amelyore anviwonman New York epi kontribye a yon ekonomi ki 
pi solid,” te deklare Komisyonè pa Entèrim DEC Basil Seggos. “Sèt òganizasyon sa 
yo se modèl ekselans. Yap genyen yon enpak pozitif sou ekonomi nou an e aksyon 
volontè, inove ak dirab yo adrese difikilte anviwonmantal ke kominote nou yo ap fè fas, 
eta, peyi, ak mond lan. Prezante prim lan nan Colleges of Nanoscale Science ak 
Engineering, SUNY Polytechnic Institute apwopriye akoz isit la, grasa vizyon ak lidèchip 
Gouvènè Andrew Cuomo, New York ap fikse yon egzanp sou edikasyon mondyal, 
rechèch ak devlopman ak teknoloji ki enpòtan pou pwochen jenerasyon syantis ak 

chèchè yo.” 
 
Depatman Konsèvasyon Anviwonman te etabli pwogram prim lan nan 2004 pou rekonèt 
sila yo ki amelyore epi pwoteje anviwonman New York epi kontrinye a yon ekonomi ki pi 
solid lè nou avanse pratik dirab epi fòme patenarya kreyatif. Jiska dat, li te rekonèt 66 
gayan prim.  
 
Yon komite revizyon nan tout eta te konpoze de 25 reprezantan ki soti nan sektè prive 
ak piblik la te bay Depatman Konsèvasyon Anviwonman an konsèy sou chwa gayan 
prim yo nan yon vareyte aplikasyon konpetitif ke yo te resevwa nan mwa me.  
 
Gayan 2015 yo enkli: 

• NHL GREEN (Konte New York): Inisyativ vè NHL te fèt ak enplemante isit la 
nan Eta New York (the NHL gen katye jeneral li nan Vil New York ak twa 
franchiz ki lokalize nan NYS) e li etabli yon estanda enpresiv pou lig espòtif 
nasyonal ak entènasyonal. Rapò dirabilite NHL, premye nan kalite sa de yon lig 
espòtif pwofesyonèl, etabli yon presedan endistri espòtif nasyonal ak 
entènasyonal. Benefis anviwonmantal sosyal ak ekonomik pou New York ak 
peyi a ekstraòdinè e li gen yon enpòtans konsiderab. NHL ap redwi anprent 
anviwonmantal li epi angaje plizyè milyon fanatik hockey, biznis mondyal ak 
kominote yo nan aksyon dirab.  
 

• Sant Transfòmasyon Dirab Jacob K. Javits (Konte New York): Sant lan pa 
twò lontan de sa te konplete yon transfòmasyon enpresyon ak konplè. Yon 
pwojè renovasyon senkan te transfòme Sant Javits lan an youn nan sant 
konvansyon ki pi frekante ak ekolojik. Sant modèn, twati 7 kawo vè se dezyèm 
pi gwo nan peyi a, ap anpeche apeprè 6.8 milyon galon dlo lapli tonbe chak 
ane, e egalman lap rete ogmantasyon chalè. Kòm yon rezilta, konsomasyon 
enèji anyèl etablisman an pwojte pou l diminye pa 26 pousan. Twati vè a te vini 
yon abitat pou plis pase 10 espès zwazo, kap sèvi yon espas akeyan lafon nan 
yon anviwonman ki domine pa beton ak asye. Pano anvè pikselize yo adapte a 
zwazo, redwi kolizyon zwazo pa 90 pousan depi enstalasyon l. Sant lan sèvi 
kòm yon modèl ekspesyonèl pou endistri sant konvansyon an e li reyalize 
benefis anviwonmantal, ekonomik ak sosyal pou kominote toupre yo ansanm 
avèk tout Nouyòkè yo.  
 

• Intervale Lowlands Preserve Pwogram Jesyon ak Kontwòl Eko-sistèm 
(Konte Essex): Interval Lowlands Preserve, ki lokalize toupre Lake Placid, ap 
itilize apwòch inove, wo teknoloji a jesyon ekolojik, kontwole ak rechèch kap 
avanse angajman New York pou konbat chanjman klima. Prezèvasyon 
Adirondack sa ki relativman pitit ap sèvi kòm yon modèl eksepsyonèl jesyon 
anviwonman.  
 

• New York City’s Clean Soil Bank (Konte New York): Biwo asenisman 
anviwonmantal Majistra Vil New York la te onore pou Pwogram Clean Soil 
Bank li a, premye nan kalite sa nan peyi a. Pwogram lan pèmèt transfè san frè 

deblè, nan tan reyèl pou ranpli sit konstriksyon toupre yo. Sa ap redwi 
konsiderableman trafik kamyon yo, amelyore kalite lè a epi ekonomize 
kontribyab yo lajan. Pwogram dirab sa ap pèmèt debleye tè natif natal pou l re-
itilize nan sit ki bezwen tè. Se yon egzanp eksepsyonèl anviwonman, sosyal ak 
ekselans ekonomik.  
 

• Pwogram Solè Biwo Park Rekreyasyon ak Prezèvasyon Istorik Eta New 
York (Konte Albany): NYS Parks te devlope epi enplemante yon modèl biznis 
inove, pwofi-triple pou avanse dirabilite epi pwomote itilizasyon enèji solè. Nan 
kad efò a, NYS Parks te vini sèl ajans eta pou fòme anplwaye kap enstale pano 
solè yo sou plas ki apwouve pa Otorite Devlopman ak Rechèch Enèji NYS. 
 

• Plan Stratejik Vil Williamson pou reyalize endepandans elektrisite (Konte 
Wayne): Vil Williamson, Konte Wayne, se youn nan kominote New York 
deziyen kòm Klima Entelijan. Williamson se premye vil nan New York kap itilize 
enèji solè pou alimante tout bilding minisipal li yo nan kad angajman l pou redwi 
anprent anviwonmantal. Reyalize “net zero” vle di ke total elektrisite ke vil la 
itilize te mwens pase oswa egal a lòt enèji ke yo te pwodui. Vil la te avanse 
teknoloji enèji renouvlab epi kreye travay “ki adapte a anviwonman”. Sa a 
demontre yon angajman eksepsyonèl pou ekselans anviwonmantal e li etabli 
yon referans ekstraòdinè pou lòt minisipalite New York yo.  
 

• Pwogram Fòmasyon Ekip Repons Inondasyon Kouran Dlo Wo kowalisyon 
Susquehanna (Konte Tioga): Kowalisyon Upper Susquehanna te onore pou 
pwogram fòmasyon Repons Inondasyon kouran dlo li a. Kowalisyon an se yon 
kolaborasyon inik nan 16 distri Konsèvasyon Dlo ak Tè New York. Pwogram 
fòmasyon an ap pran yon apwòch pratik inove pou anseye ajans ofisyèl ak 
lokal yo, ak anplwaye, kontraktè ak pwopriyetè teryen kijan pou yo efikasman 
adrese pwoblèm jesyon kouran dlo nan sitiyasyon apre tanpèt sa kap anpeche 
oswa diminye domaj ekonomik ak anviwonmantal initil. Kanpay fòmasyon dirab 
sa nan tout eta ap amelyore kapasite New York pou reponn pou ogmante 
aksyon komen nan evènman move tan. Kòm yon rezilta, gen plis kominote 
lokal kap itilize pratik travay dirab kouran dlo. Anplis, plis ofisyèl ajans ak lokal 
ansanm avèk anplwaye, kontraktè ak pwopriyetè teryen fòme pou efikasman 
adrese kesyon jesyon kouran dlo nan sitiyasyon apre tanpèt. 

 
Pou w jwenn plis enfòmasyon sou pwogram lan ansanm avèk ansyen gayan yo, ak pou 
aprann kijan pou aplike pou Prim Ekselans Anviwonman 2016 la, vizite 
http://www.dec.ny.gov/public/945.html.  

